
					এই পৃষ্ঠাটোৰ বৈধকৰণ হৈছে

জুৰণি।






গভীৰ তপস্যা মগ্ন যোগিৱৰ ধ্যান,

শূন্যত লুকায় শুনি যি বাঁহীৰ তান;

নৰঘাতী ৰাক্ষসিনী নিহয়া পাষাণী,

উদ্দেশ্য পাহৰে শুনি যি বাঁহী ৰাগিণী;—



কোনে কয় অচেতন, পৰ-মুখ বায়ু,

আজীৱন জীয়া বাঁহী, সৃষ্টি পৰমায়ু।

গীত।


সংসাৰৰ ভগা-ছিগা কৰ্ক্কৰীয়া কথা,

নীৰস, গুটীয়া, নোহে ইটে সিটে নথা।

হিয়া-ছেপা প্ৰেমৰস, সুৱগা সমান,—

তাল, মান, সুৰ, লয়, ৰাগিণী মহান্,

পঞ্চামৃতে সানি তাক কৰে সুললিত,

হলিগলি তাৰে আঁটি ইটিক সিটিত।

আখইফুটীয়া কথা আবেগত পমি,

নিছিগা ধাৰেৰে বয় পঞ্চম ৰাগিণী;

হৃদয় নিজৰা ফুটি বই অহা জুৰি,

ৰাজত কোবাল নই ক্ষুদ্ৰ এৰি এৰি।

নিৰগুণ নিৰাকাৰ পূৰ্ণব্ৰহ্ম নাম,

ভকতি সোঁতত ভাহে এৰি পূন্য ধাম।



মানৱৰ কণ্ঠ এদি আহে স্বৰ্গ চুমি,

দেৱতা বিহাৰ থলি গীত মৰ্ত্ত্য-ভূমি।

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

